
Carmelo Vella (K.I. nru. 127467M)
(‘l-appellat’)

Vs.

Direttur Generali tas-Sigurta Socjali
(‘l-appellant’)

lI-Qorti,

Preliminari

1. Dan huwa appell maghmul mid-Direttur Generali tas-Sigurta So¢jali,
[hawnhekk ‘l-appellant’], minn decizjoni tal-Arbitru tas-Sigurta Socjali [minn
issa ‘| quddiem ‘I-Arbitru’], tad-29 ta’ Lulju, 2022 [minn issa ’| quddiem ‘id-
decizjoni appellata’], li permezz taghha |-Arbitru ddecieda li jilga’ I-appell tar-
rikorrent Carmelo Vella (K.I. nru. 127467M) [hawnhekk ‘l-appellat’], u

kkonkluda li minkejja li kien sar hlas zejjed mid-Dipartiment tas-Sigurta Socjali

[mid-Dipartiment] favur ir-rikorrent, dan ma jistax jintalab lura.

Fatti

2. Permezz ta’ ittra mibghuta lir-rikorrent fl-4 ta’ Jannar, 2021, huwa gie
mgharraf mid-Direttur Generali intimat |i kien sar hlas zejjed ta’ Ghajnuna
So¢jali fllammont ta’ €2,476.43, u li kellu jigi rifuz lura lid-Dipartiment. Ir-
rikorrent appella minn din id-decizjoni billi baghat ittra lid-Dipartiment, fejn
spjega li huwa ghamel xi zmien bla xoghol u ghalhekk kien gieghed jircievi I-
Ghajnuna So¢jali. Qal ukoll li huwa ma kienx dispost li jbati minhabba zball li sar
min-naha tad-Dipartiment. Ir-rikorrent gal li -ammont li huwa gieghed jintalab
jirrifondi huwa kbir wisq, u li kieku huwa minnu li r¢ieva dan I-ammont zejjed,
huwa kien jinduna gabel. Fir-risposta tieghu ghal dan, id-Direttur Generali
intimat wiegeb li I-appell tar-rikorrent ma sarx fuq punt ta’ ligi jew principju ta’
importanza. Zied jghid li I-appell tar-rikorrent huwa tardiv ghaliex minkejja li I-
ittra ntbaghtet lilu mid-Dipartiment fl-4 ta’ Jannar, 2021, l-ittra bl-appell
guddiem I-Arbitru intbaghtet mir-rikorrent fil-5 t’April, 2021. Bhala provi,
quddiem I-Arbitru ingabu diversi statements ta’ kontijiet bankariji, kif ukoll kopja

tal-employment history tar-rikorrent.

Id-Decizjoni Appellata

3. Permezz tad-decizjoni moghtija fid-29 ta’ Lulju, 2022, I-Arbitru ddecieda

dan l-appell b’dan il-mod:

“llli l-appellant ircieva ittra da parti tad-Direttur Generali (Divizjoni ghall-Ghajnuna
Finanzjarja u Ossservanza) fejn giet dettaljata lista ta’ hlasijiet Zejda illi kienu saru
bejn il-perijodu tat-22 ta’ Ottubru, 2016 u I-10 ta’ Ottubru, 2017. L-ittra hija datata 4
ta’ Jannar, 2021.

Illi I-appellant kiteb ittra b’referenza ghall-imsemmija lista u kkunsidra I-ittra tieghu
bhala ‘Appell” minn decizjoni tad-Direttur ai termini tal-Artikolu. Huwa jghid illi malli
réieva I-ittra mar jitkellem mad-Dipartiment u sostna illi d-Dipartiment dam wisq
sabiex jinfurmah u ghalhekk ghandu jbati I-izball id-Dipartiment jekk kien hemm xi
zball —madanakollu I-Appellant jghid illi ma kien hemm |-ebda zball ghaliex huwa qatt
ma rcieva flus zejda ghall-perijodu meta ma kienx gieghed jahdem.

llli permezz ta’ risposta datata 12 ta’ Ottubru, 2021, id-Direttur (Sigurta Socjali)
irrisponda billi ssottometta illi I-ittra esebita mill-Appellant, li abbazi taghha kiteb I-
ittra li qanglet I-appell odjern, ma hijiex ‘decizjoni’ izda semplici ittra illi tavza lill-
Appellant dwar ‘overpayment’. Inoltre u in seconda linea, id-Direttur issottometta
ukoll illi fi kwalsiasi kaz, jekk I-ittra titgies bhala decizjoni, xorta wahda I-appell tal-
Appellant huwa tardiv.

Fatti tal-Kaz

Illi I-Appellant kien jircievi Ghajnuna ghall-Qghad u d-Dipartiment talab hlas lura ghal
perijodi indikati fl-istess ittra ammontanti ghal €2,476.43.

Illi permezz ta’ ittra datata 4 ta’ Jannar, 2021, I-Appellant ircieva ittra illi tiddettalja I-
lista ta’ overpayments illi saru lilu u I-ammonti relattivi.

llli permezz ta’ ittra datata 31 ta’ Marzu, 2021, I-Appellant kiteb ittra intiza bhala
appell sabiex jikkontesta I-kontenut tal-ittra tal-4 ta’ Jannar, 2021.

Illi d-decizjoni proprja fejn I-Appellant gie nfurmat illi thallas Zejjed u r-raguni relattiva
ma gietx esebita mill-appellant u wisq anqgas mid-Dipartiment.

Wi jirrizulta bhala stat ta’ fatt illi fil-perijodu mertu tal-kaz, I-Appellant ma kienx
registrat illi kien gieghed jahdem u dan kif konfermat minn rapprezentant tal-
JobsPlus.

Kunsiderazzjonijiet
Illi nonostante illi huwa fatt illi:

1. L-ittra tal-4 ta’ Jannar, 2021 ma hijiex decizjoni illi minnha jista’ jsir appell izda hija
semplici talba ghal hlas;

2. L-ittra intiza bhala appell fi kwalsiasi kaz giet mibghuta barra mit-terminu impost
mil-ligi ghall-appelli.

L-Arbitru kkonceda lill-Appellant opportunita sabiex jaghti spjegazzjoni il-ghaliex ma
jagbilx illi -ammont mitlub mid-Dipartiment m’ghandux jintradd lura minnu.

i fl-ewwel lok irrizulta illi I-Appellant kien gieghed jircievi zewg pagamenti u Zzewg
beneficcji, u dan nonostante illi I-Appellant baga’ jsostni taht gurament illi huwa kien
jircievi biss pagament wiehed.

llli gew esebiti zewg dokumenti bankarji illi juru bic-car illi I-Appellant kien gieghed
jircievi zewg beneficcji u ghalkemm |-Appellant xehed taht gurament illi kien cert illi
kien gieghed jircievi biss beneficcju wiehed wagqt il-perijodu ta’ gghad, id-dokumenti
bankarji ezebiti mir-rapprezentant tal-bank juru mod iehor u I-Appellant verament
kien gieghed jircievi zewg beneficcji.

i madanakollu jirrizulta wkoll, illi huwa probabbli illi I-Appellant gqatt ma réieva d-
decizjoni proprja. Fil-fatt, id-Dipartiment nagas milli jezebixxi d-Decizjoni u wkoll, I-
Appellant ma setax jipprovdi l-istess ghaliex il-pozizzjoni tal-Appellant mix-xhieda
tieghu tidher illi hija fis-sens illi I-ewwel darba li kien avzat dwar il-hlas Zejjed kien
proprju fl-2021.

Illi ghalhekk ma jistax jigi accertat jekk id-decizjoni qatt intbaghtitx u ghal din ir-
raguni, I-Arbitru ma jistax jilga’ I-argument tad-Direttur dwar I-appell tardiv.

i I-Arbitru jinnota wkoll, illi I-‘'overpayment’ inholoqg ghaliex I-Appellant kien gieghed
jircievi Zewg beneficcji minflok wiehed. Ghalkemm |-Appellant xehed taht gurament
illi huwa kien jircievi biss beneficcju wiehed, I-istatements bankarji juru mod iehor.

i madankollu, filwaqgt li I-Arbitru jikkundanna d-dikjarazzjoni inveritiera tal-
appellant taht gurament, li setghet pero ma saritx in mala fede izda minhabba nugqas
ta’ vigilanza tal-Appellant dwar dhul fil-kontijiet bankarji, I-Arbitru ma jistax ma
jikkonkludix illi I-izball ta’ hlas zejjed sar da parti tad-Dipartiment u ghalhekk ammonti
li thallsu oltre sentejn qabel id-decizjoni tad-Direttur, ma jistghux jintalbu lura.

lli a skans ta’ ripetizzjoni, I-Arbitru jishaq illi kopja tad-Decizjoni proprja gatt ma giet
ezebita u ghalhekk, [-ittra ta’ Jannar 2021 tidher li hija l-ewwel forma ta’
komunikazzjoni dwar il-hlas Zejjed.

i I-hlas Zejjed sar fis-snin 2016-2017 u cioe oltre sentejn qabel id-decizjoni u ma jistax
jintalab lura.

Ghaldagstant I-Arbitru jiddisponi minn dan il-kaz billi:

1. In vista tac-cirkostanzi, jikkonferma illi I-ittra tal-4 ta’ Jannar, 2021 tikkostitwixxi
decizjoni ghall-finijiet tal-kaz odjern;

2. Jilga’ I-appell;

3. Jikkonkludi illi I-hlas Zejjed, ghalkemm inholoq, ma jistax jintalab lura.”

L-Appell
4, L-appellant ressaq l-appell tieghu minn din id-decizjoni fl-1 ta’ Settembru,

2022, fejn talab lil din il-Qorti tilga’ I-appell tieghu u thassar u tirrevoka d-
decizjoni tal-Arbtiru tad-29 ta’ Lulju, 2022. L-appellant spjega |li huwa hassu
aggravat bid-decizjoni tal-Arbitru, u qal li l-aggravji huma cari u manifesti u
jikkonsistu filli: (1) I-Arbitru kienet zbaljata meta qgieset I-ittra interpellatorja tal-
4 ta’ Jannar, 2021 bhala decizjoni; u (2) bla hsara ghal dan |-aggravju, I-Arbitru
ghamel interpretazzjoni zbaljata tal-artikolu 102(1)(ii) tal-Kap. 318 tal-Ligijiet ta’

Malta, kif ukoll meta ddecidiet li I-hlas zejjed ma jistax jintalab lura.

5. L-appellant spjega li I-appellat kien benefi¢jarju tal-benefi¢¢ju tal-mard,
izda ghall-perijodu bejn it-22 ta’ Ottubru, 2016 sal-5 ta’ Mejju, 2017, huwa kien
gieghed jircievi |-beneficc¢ju tal-ghajnuna socjali. L-appellant spjega li ladarba I-
appellat kien gieghed jircievi I-beneficcju tal-mard, dan ma setax jircievi I-
ghajnuna so¢jali fl-istess waqt. Kien ghalhekk li d-Direttur Generali, permezz ta’
decizjonijiet datati t-23 ta’ Dicembru, 2016, il-11 ta’ Jannar, 2017, it-22 ta’ Frar,
2017, is-7 ta’ Marzu, 2017, I-4 ta’ April, 2017 u s-26 ta’ April, 2017, informa lill-
appellat bil-hlas zejjed li sar, u bir-rata li biha kien ser jitnagqas dan il-hlas zejjed.
L-appellat kien anki gie infurmat bid-dritt ta’ appell. L-appellant qal li Carmelo
Vella nagas milli jappella minn dawn id-decizjonijiet, u bi zvista dawn id-
decizjonijiet ma gewx ipprezentati quddiem I-Arbitru.

6. L-appellant qal li wara li l-appellat irc¢ieva I-ittra interpellatorja tal-4 ta’
Jannar, 2021 sabiex ihallas lura dak dovut lid-Dipartiment, |-appellat iddecieda
li jappella mill-ittra interpellatorja. L-appellant qal i l-ittra kienet biss
interpellazzjoni u mhux decizjoni, u ghalhekk din ma kinitx appellabbli quddiem
[-Arbitru. L-appellant qal li minkejja li din Il-ittra ma kinitx decizjoni tieghu, izda
korrispondenza mibghuta mill-Overpayment Section tad-Dipartiment, |-Arbitru
ddecidiet li I-ittra tal-4 ta’ Jannar, 2021 tikkostitwixxi decizjoni ghall-finijiet ta’
dan il-kaz, u ghalhekk lagghet |-appell u kkonkludiet li I-hlas zejjed ghalkemm
sar, ma jistax jintalab lura. L-appellant zied jghid li fil-mori ta’ dan l-appell, |-
ammont imhallas zejjed gie rivedut u llum hemm pendenti l-ammont ta’

€1,530.35 li ghad irid jigi rifuz lid-Dipartiment.

7. L-ewwel aggravju tal-appellant huwa li |-Arbitru kienet zbaljata meta
gieset id-decizjoni tal-4 ta’ Jannar, 2021 bhala decizjoni finali. Qal li l-ittra
interpellatorja ma kinitx decizjoni appellabbli quddiem [-Arbitru, u ghalhekk -
Arbitru ma setghetx tikkonsidra l-appell. Qal |i permezz tal-ittra tieghu, id-
Dipartiment kien gieghed jitlob il-hlas lura tal-ammont indikat fi zmien xahar
mid-data tal-ittra. L-appellat gie avzat ukoll li jekk jibga’ ma jhallasx jew ma
jirrikorrix ghand id-Dipartiment sabiex jintlahag ftehim dwar il-hlas dovut
minnu, id-Dipartiment kien ser ikun kostrett jipprocedi kontra tieghu permezz
ta’ kawza legali, kif ukoll billi jintavola I-eventwali mandati ezekuttivi opportuni
sabiex jigbor il-hlas zejjed flimkien ma’ spejjez legali ohra. L-appellant qal li
ghalhekk I-ittra tieghu tal-4 ta’ Jannar, 2021, ma setghetx titgies bhala decizjoni
appellabbli quddiem [|-Arbitru, u I-Arbitru ma kellhiex il-kompetenza sabiex
tiddeciedi dwar jekk I-ammont pretiz setax jingabar lura. L-appellant gal li dan

tant huwa minnu, li fl-ebda parti tal-ittra ma gie specifikat li I-appellat ghandu

dritt ta’ appell quddiem I-Arbitru. Qal li filwaqt li huwa minnu li d-decizjonijiet
tad-Direttur Generali appellant li ntbaghtu fis-sena 2016 u fis-sena 2017 ma
gewx prezentati quddiem I-Arbitru, dawn id-decizjonijiet ma gewx appellati mill-
appellat, izda b’dagshekk ma jfissirx li I-Arbitru kellha a sua sponte, tiddeciedi li

ittra interpellatorja hija decizjoni appellabbli quddiemha.

8. It-tieni aggravju tal-appellant huwa li I-Arbitru ghamlet interpretazzjoni
zbaljata tal-artikolu 102(1)(ii) tal-Kap. 318 tal-Ligijiet ta’ Malta, meta ddecidiet
li I-hlas zejjed ma jistax jintalab lura. Qal li I-Arbitru fid-decizjoni taghha qieset li
l-overpayment inholoq ghaliex |-appellant kien gieghed jircievi zewg beneficcji
minflok wiehed, u filwaqt li kkonkludiet li kien hemm hlas zejjed, iddecidiet ukoll
li dan ma jistax jintalab lura ghaliex dan il-hlas sar aktar minn sentejn qabel. L-
appellant sahaq li I-ittra tieghu tal-4 ta’ Jannar, 2021 ma kienet decizjoni xejn, u
kien fis-snin 2016 u 2017 |i ttiehdu d-decizjonijiet li ntbaghtu lill-appellat. L-
appellant gal li filwaqt li I-Arbitru ma indikatx I-artikolu 102(1) tal-Kap. 318 tal-
Ligijiet ta’ Malta, jidher car mill-konsiderazzjonijiet maghmula, i I-Arbitru
ghamlet interpretazzjoni zbaljata ta’ dan l-artikolu, specifikament meta gieset li
ammonti li thallsu aktar minn sentejn gabel l-ittra tal-appellant, ma jistghux
jintalbu lura. L-appellant gal li l-artikolu 102(1) tal-Kap. 318 tal-Ligijiet ta’ Malta
jikkrea modalita u rata percentwali dwar kif id-Diparitment jista’, permezz ta’
tnaqqis minn hlas ta’ beneficc¢ju, allowance jew ghajnuna li jkollu dritt ghalih il-
benefic¢jarju, jithallas lura dak imhallas zejjed. L-appellant qal li l-artikolu
102(1)(ii) tal-Kap. 318 tal-Ligijiet ta’ Malta ma jipprovdix li I-hlas zejjed jista’
jintalab lura limitatament ghall-perijodu ta’ sentejn gabel id-Direttur Generali

isir jaf bl-izball, izda li t-tnagqis minn benefi¢¢ju, allowance, jew ghajnuna li

jkollu dritt ghalih il-benefi¢jarju, jista’ jsir fuq il-perijodu ta’ sentejn qabel id-

data meta d-Direttur Generali ikun sar jaf bl-izball.

9. L-appellant zZied jghid li I-fakulta pprovduta bl-artikolu 102(1)(ii) tal-Kap.
318 hija minghajr pregudizzju ghad-dritt tal-appellant li jipprocedi civilment
kontra I-benefic¢jarju permezz ta’ proc¢eduri gudizzjarji ghall-ammont dovut. Qal
li I-ittra tal-4 ta’ Jannar, 2021, kienet fil-fatt talba ghall-hlas, li permezz taghha
d-Dipartiment kien gieghed jinterpella lil Carmelo Vella sabiex ihallas, u wissieh
li f'kaz li jongos milli jaghmel dan, kien ser jipprocedi kontra tieghu b’kawza
legali. L-appellant qal li jekk din il-Qorti hija tal-fehma li jista’ jingabar lura biss
l-ammont imhallas ghal perijodu ta’ sentejn minn meta d-Direttur Generali
jinduna bl-izball, ghandu jirrizulta li d-Direttur Generali induna bl-izball fl-istess
snin li ghalihom gieghda tintalab ir-rifuzjoni, 1-2016 u 1-2017. Qal li I-artikolu
102(1)(ii) tal-Kap. 318 jitkellem dwar perijodu ta’ sentejn qabel id-data li fiha d-
Direttur Generali ikun sar jaf b’dak il-hlas zejjed, u mhux dwar perijodu ta’
sentejn qabel id-data li fiha d-Direttur Generali jiehu d-deéizjoni tieghu. L-
appellant qal li I-Arbitru ma setax jiddeciedi li I-hlas zejjed ma jistax jintalab lura,
u Carmelo Vella fil-fatt nagas milli jindika |-artikolu tal-ligi li abbazi tieghu kien

gieghed jeccepixxi I-preskrizzjoni.

10. L-appellat ma ressaq I-ebda risposta ghar-rikors tal-appell tal-appellant,

imma ghamel is-sottomissjonijiet tieghu viva voce.

Konsiderazzjonijiet ta’ din il-Qorti

11. Din il-Qorti ser tghaddi sabiex tikkunsidra |-aggravji tal-appellant, u dan

fid-dawl tas-sottomissjonijiet tal-appellat, u tal-konsiderazzjonijiet maghmulin

Qrati tal-Gustizzja
Pagna 8 minn 13



Appell Inferjuri Numru 8/2022 LM

fid-decizjoni appellata. Tibda billi tosserva li filwaqt li I-appellant jghid li kien
hemm numru ta’ decizjonijiet li nghataw minnu fil-konfront tal-appellat u li gew
notifikati lilu, fil-proceduri quddiem I-Arbitru ma ngabet |-ebda prova ta’ dawn
id-decizjonijiet, u ghalhekk il-Qorti mhijiex sejra tiehu konjizzjoni tad-
dikjarazzjoni li saret mill-appellant li kien hemm sensiela ta’ decizjonijiet li

ttiehdu minnu fil-konfront tal-appellat, u li dawn ma gewx appellati.

L-ewwel aggravju: [ittra Interprellatorja mhijiex decizjoni]

12. L-appellant jghid li I-ittra interpellatorja mibghuta lill-appellat fl-4 ta’
Jannar, 2021 mhijiex ‘decizjoni’ li minnha seta’ jsir appell lill-Arbitru, izda hija
ittra li permezz taghha l-appellat gie interpellat ihallas jew ahjar jirrifondi
ammonti zejda li thallsu lilu. F'din I-ittra, I-appellat gie infurmat li f’kaz li jonqos
milli jhallas dak dovut minnu fi zmien xahar mid-data tal-ittra, kienu ser jittiehdu
I-passi necessarji sabiex id-Dipartiment jigbor dawn il-flus lura, liema passi
jinkludu proceduri legali, li f'kaz li jkollhom ezitu pozittiv ghad-Dipartiment
jistghu jwasslu ghall-hrug tal-mandati ezekuttivi opportuni u proceduri legali
ohra sabiex id-Dipartiment ikun jista’ jirkupra flusu. [I-Qorti tqgis li appell
quddiem I-Arbitru ma kienx il-mod idoneu li bih I-appellat kellu joggezzjona ghal
din l-ittra li ntbaghtet lilu, minkejja li jirrizulta li kien I-appellat li baghat din I-
ittra lis-Segretarja tal-Arbitru fl-indirizz tal-Umpire Board. Hawnhekk il-Qorti tqis
li procedura amministrattiva tajba titlob li ghandu jkun hemm mekkanizmu
intern li permezz tieghu oggezzjonijiet bhal dik li kellu l-appellat, ikunu jistghu
jinstemghu mid-Direttur Generali appellant jew minn rapprezentant tieghu, u

mhux jigi eccepit li I-‘appell’ tal-appellat ma kellux jinstema’ mill-Arbitru, li fil-

fatt kienet konsiderazzjoni tal-Arbitru fid-decizjoni taghha, bil-konsegwenza li I-
appellat jithalla minghajr rimedju u minghajr smigh. Huwa evidenti minn dak i
jirrizulta mill-provi, li I-appellat ghadda minn diversi perijodi difficli f'hajtu, u
minkejja li fl-‘appell’ tieghu quddiem I-Arbitru, huwa naqgas milli jaghti dettalji
tad-diffikultajiet personali li ghadda minnhom minn zmien ghal zmien, prassi
amministrattiva tajba titlob li huwa jinghata spjegazzjoni ghalfejn gieghed
jintalab jirrifondi dawn l-ammonti, u jinghata |-opportunita fejn ikun jista’
jressag ghall-attenzjoni tad-Dipartiment ir-realtajiet difficli li kien ghaddej
minnhom. Il-ligi diga tippermetti ghal modalitajiet u tnaqqis rateali dwar kif
jista’ jsir il-hlas lura ta’ ammonti mhallsa zejda mid-Dipartiment. Li kellu jsir
f'dan il-kaz huwa li tigi adottata prassi amministrattiva korretta fejn l-appellat
ikun jista’ jindirizza l-oggezzjoni tieghu ghat-talba li saritlu. Mhux ¢ar f'dan il-kaz
ghal liema raguni d-Direttur Generali appellant baghat ittra formali minflok per
ezempju agixxa b’kull mezz iehor li taghti I-ligi sabiex jinterpella lill-appellat
jersaq ghall-hlas, ladarba kien hemm diga numru ta’ ‘decizjonijiet’ li ttiehdu fil-
konfront tal-appellat u li huwa naqgas milli jappella minnhom. Fi kwalunkwe kaz,
il-Qorti tqis li fil-kaz odjern kien hemm diversi nuggasijiet proc¢edurali tad-
Direttur Generali appellant, li ma setax jippretendi li jibghat ittra fejn jesigi li jsir
hlas minn individwu, minghajr ma joffri lil dak I-individwu l-opportunita li li
jressaq l-oggezzjoni tieghu ghat-talba li saritlu. Huwa f'dan l-ispirtu li [-Qorti
geghda tiddeciedi dwar |-ewwel aggravju tal-appellant, u filwaqt li taccetta li
huwa minnu li appell guddiem I-Arbitru ma kienx il-mod kif I-appellat kellu
joggezzjona ghat-talba li saritlu, fl-istess wagt ma jistax ikun li persuni fis-

sitwazzjoni tal-appellat ma jinghataw ebda widen.

It-tieni aggravju: [id-decizjoni li I-hlas zejjed ma jistax jintalab lura]

13. L-appellant ghamel riferiment ghall-parti tad-decizjoni tal-Arbitru fejn
inghad li d-Dipartiment ma jistax jitlob ghall-hlas zejjed b’lura, ladarba kienu
ghaddew aktar minn sentejn mid-data li fiha sar dan il-hlas zejjed. Hawnhekk il-
Qorti tirrileva li I-appellant gieghed jitlob rifuzjoni ta’ hlas zejjed li sar fis-snin
2016 u 2017, u ghalkemm jghid li kien hemm ‘decizjonijiet’ dwar il-hlas zejjed li
sar minnu f'dan il-perijodu, liema decizjonijiet ma gewx appellati mill-appellat,
ma ngabet |-ebda prova quddiem |-Arbitru ta’ dawn id-decizjonijiet. Jirrizulta
wkoll lil-Kap. 318 ma jiffissa I-ebda terminu preskrittiv fir-rigward tal-hlas li jista’
jintalab lura mid-Dipartiment appellant. Il-ligi tippreskrivi biss li meta jkun
ghadda terminu ta’ sentejn minn meta jkun sar il-hlas Zejjed, id-Direttur
Generali appellant ma jistax inaggas l-ammont imhallas zejjed b’mod
awtomatiku minn xi benefi¢¢ju, allowance jew xi ghajnuna ohra li jkun gieghed

jippercepixxi I-individwu. L-artikolu rilevanti tal-Kap. 318 fil-fatt jghid hekk:

“102.(1) #ilief kif provdut fl-Artikolu 98(3), b’sehh mill-1 ta’ April, 1978, kull persuna
li tkun irceviet xi somma bhala beneficcju, pensjoni, allowance, jew ghajnuna taht
dan I-Att li ma kellhiex dritt ghalih skont id-dispozizzjonijiet ta’ dan I-Att, ghandha
thallas lura lid-Direttur is-somma li tkun hekk ir¢eviet, u d-Direttur ghandu, minghajr
tnaggis minn xi benefic¢ju, pensjoni, allowance jew ghajnuna li jkollha dritt ghalihom
wara dan:

Izda, b’sehh mis-6 ta’ Jannar, 1990 —

(i) meta dak il-hlas zejjed isehh b’rizultat ta’ stgarrija jew ta’ prezentazzjoni
hazina ta’ fatti materjali (sew jekk in-nuqqas ta’ stgarrija jew prezentazzjoni
hazina kienu jew ma kinux bi frodi) ir-rata ta’ gbir lura permezz ta’ tnaqqis
minn xi beneficcju, pensjoni, allowance jew ghajnuna li jkollha dritt ghalihom
wara dan ghandu jigi dec¢iz mid-Direttur izda fl-ebda kaz ma ghandu jkun

anqas mill-ekwivalenti ta’ 10% tar-rata ta’ benefi¢¢ju, pensjoni, allowance jew
ghajnuna li jkollha dritt ghalihom wara dan; u

(ii) meta dak il-hlas zejjed isehh b’rizultat ta’ xi eventwalita li ma tkunx wahda
minn dawk imsemmija fil-paragrafu (i) ta’ dan il-proviso, ir-rata ta’ gbir lura
permezz ta’ tnaqgis minn xi benefic¢ju, pensjoni, allowance jew ghajnuna li
jkollha dritt ghalihom wara dan ghandu wkoll jigi deciz mid-Direttur izda
febda kaz ma ghandu jkun aktar mill-ekwivalenti ta’ 5% tar-rata ta’
benefi¢cju, pensjoni, allowance jew ghajnuna li jkollha dritt ghalihom wara
dan, sakemm il-benefi¢jarju jew il-pensjonant koncernat, skont kif ikun il-kaz,
jitlob illi rata oghla ta’ dak it-tnaqqis tigi effettwata; izda hekk illi fi kwalunkwe
kaz id-Direttur ma ghandu jkollu ebda dritt li jaghmel kull tnaqqis bhal dak kif
imsemmija f'dan il-paragrafu dwar hlasijiet zejda, |i jkunu saru gabel il-
perijodu ta’ sentejn qabel id-data li fiha d-Direttur ikun sar jaf b’dak il-hlas
zejjed irrispettivament mill-perijodu li hgalih dak il-hlas zejjed jirreferi:

Izda wkoll, hlief ghad-dispozizzjonijiet tal-paragrafu (i) tal-proviso ta’ gabel ta’ dan is-
subartikolu u d-dispozizzjonijiet relatati mal-perijodu ta’ snin li dwaru flus imhallsa
zejda ghandhom jigu rifuzi kif imsemmi fil-paragrafu (ii) tal-imsemmi proviso, il-
proviso ta’ gabel ta’ dan is-subartikolu ghandu, b’effett mis-6 ta’ Jannar, 1990,
japplika wkoll ghal kazijiet fejn dak il-hlas zejjed sar jaf bih id-Dipartiment f'xi zmien
gabel is-6 ta’ Jannar, 1990, u dak il-hlas zejjed jew parti minnu kien ghadu dovut lid-
Diaprtiment wara d-data fug imsemmija.”

14. llli ghalhekk il-Kap. 318 ma jipprefiggi I-ebda limitazzjoni ta’ Zzmien sabiex
id-Direttur Generali appellant jitlob lura ir-rifuzjoni ta’ xi hlas zejjed. Il-ligi
tippreskrivi biss li meta jkun ghadda terminu ta’ sentejn minn meta jkun sar il-
hlas zejjed, id-Direttur Generali appellant ma jistax inaggas I-ammont imhallas
zejjed b’'mod awtomatiku minn xi beneficéju, allowance jew xi ghajnuna ohra i
jkun gieghed jircievi l-individwu. Izda hawnhekk I-Qorti tqis li fejn ikun ghadda
certu ammont konsiderevoli ta’ zmien bhal fil-kaz odjern, l-appellant ghandu
josserva dak li gibdet |-attenzjoni dwaru I-Qorti fil-konsiderazzjonijiet li ghamlet
rigward |-ewwel aggravju. Ghal dawn ir-ragunijiet tqis li dan l-aggravju huwa
misthoqq, u tilgghu.

Decide

Ghar-ragunijiet premessi, din il-Qorti tiddeciedi dan l-appell tal-appellant billi

tilgghu, u thassar u tirrevoka d-decizjoni appellata.

In vista tac-cCirkostanzi tal-kaz, l-ispejjez ghandhom jibqghu minghajr taxxa

bejn il-partijiet.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

